Azərbaycan Respublikası Prezidentinin 03 may 2017-ci il tarixli 1361 nömrəli Fərmanının icrasının təmin edilməsi barədə
Azərbaycan Respublikası Prezidentinin 03 may 2017-ci il tarixli 1361 nömrəli Fərmanına əsasən “Rayon (şəhər) məhkəmələrinin baxdığı inzibati xətalar haqqında işlər üzrə protokol tərtib etmək səlahiyyəti olan vəzifəli şəxslərin Siyahısı” təsdiq edilmişdir. Siyahının 7.1-ci bəndinə əsasən İnzibati Xətalar Məcəlləsinin 181.0.3-cü maddəsində nəzərdə tutulmuş inzibati xətanı aşkar etmiş Azərbaycan Respublikasının Ailə, Qadın və Uşaq Problemləri üzrə Dövlət Komitəsi adından – Komitənin sədri, onun müavinləri, Aparatın rəhbəri, şöbə müdiri, onun müavini, sektor müdiri, baş məsləhətçi, böyük məsləhətçi, Naxçıvan Muxtar Respublikasının Ailə, Qadın və Uşaq Problemləri üzrə Dövlət Komitəsinin sədri, onun müavini tərəfindən tərtib edilə bilər. Məcəllənin 181.0.3-cü maddəsinə əsasən, qanunvericiliklə müəyyən edilmiş hallar istisna olmaqla, təhsialanların təhsil prosesi ilə bağlı olmayan işlərə və tədbirlərə cəlb edilməsinə görə fiziki şəxslər yüz manat məbləğində, vəzifəli şəxslər üç yüz manat məbləğində, hüquqi şəxslər beş min manat məbləğində cərimə edilir. 

 “Rayon (şəhər) məhkəmələrinin baxdığı inzibati xətalar haqqında işlər üzrə protokol tərtib etmək səlahiyyəti olan vəzifəli şəxslərin Siyahısı” təsdiq edilməsi barədə Azərbaycan Respublikası Prezidentinin 03 may 2017-ci il tarixli 1361 nömrəli Fərmanının icrasını təmin etmək məqsədi ilə

ƏMR  EDİRƏM:

1. İnzibati Xətalar Məcəlləsinin 181.0.3-cü maddəsinə əsasən təhsilalanların təhsil prosesi ilə bağlı olmayan işlərə və tədbirlərə cəlb edilməsi barədə məlumata əsasən inzibati xəta haqqında protokolun tərtib edilməsi Komitənin Aparat rəhbəri Ceyran Rəhmətullayeva, Hüquqi təminat şöbəsinin müdiri Taliyə İbrahimova, Uşaq şöbəsinin müdiri Cəmilə Bağırova və Uşaq şöbəsinin baş məsləhətçisi Pərviz Əliyev tərəfindən həyata keçirilsin.
2. İnformasiya və Analitik Araşdırmalar şöbəsinin müdiri Elgün Səfərov protokol tərtib etmək səlahiyyəti olan vəzifəli şəxslərin siyahısını Komitənin internet səhifəsində yerləşdirsin.
3. Maddi təminatla bağlı tədbirlərin görülməsi Maliyyə - təsərrüfat şöbəsinin müdiri Elşad Kərimova həvalə edilsin.

4. Kadr və kargüzarlıq şöbəsinin müdiri Elmira Qurbanlı Komitənin aparatının struktur şöbələrini bu əmrlə tanış etsin.

5. Əmrin icrasına nəzarət Komitənin sədr müavini Sədaqət Qəhrəmanova tərəfindən həyata keçirilsin.

Sədr






                     Hicran Hüseynova

“Rayon (şəhər) məhkəmələrinin baxdığı inzibati xətalar haqqında işlər üzrə protokol tərtib etmək səlahiyyəti olan vəzifəli şəxslərin Siyahısı” təsdiq edilməsi barədə Azərbaycan Respublikası Prezidentinin 03 may 2017-ci il tarixli 1361 nömrəli Fərmanının icrasını təmin etmək məqsədi ilə və İnzibati Xətalar Məcəlləsinin 181.0.3-cü maddəsinə müvafiq olaraq təhsilalanların təhsil prosesi ilə bağlı olmayan işlərə və tədbirlərə cəlb edilməsi barədə məlumata əsasən inzibati xəta haqqında protokolun tərtib edilməsi Azərbaycan Respublikası Ailə, Qadın və Uşaq Problemləri Üzrə Dövlət Komitəsinin aşağıda adları göstərilən vəzifəli şəxsləri tərəfindən həyata keçirilir:

1. Aparat rəhbəri Ceyran Rəhmətullayeva

2. Hüquqi təminat şöbəsinin müdiri Taliyə İbrahimova

3.  Uşaq şöbəsinin müdiri Cəmilə Bağırova 
4. Uşaq şöbəsinin baş məsləhətçisi Pərviz Əliyev 
